Урок у 5 класе.

Тэма: Вымаўленне і правапіс падоўжанных зычных.

           Падаўжэнне і падваенне зычных.

Мэты: 

· садзейнічаць паглыбленню ведаў школьнікаў пра падоўжаныя зычныя як характэрную з’яву фанетыкі, іх вымаўленне і абазначэнне на пісьме;

·  фарміраваць навыкі размежавання фанетычнага падаўжэння і марфалагічнага падваення, самастойнага мыслення, асэнсавання і структурыравання інфармацыі, уменне працаваць у групе;

· выхоўваць упэўненасць у сабе, разуменне каштоўнасці сваіх думак і ідэй.

Абсталяванне: камп’ютэр, схемы, раздатачны матэрыял для самастойнай работы, тэсты.

Ход урока:

І Арганізацыйны момант

(Метад “Камплімент” – вучні садзяцца ў круг і па чарзе гавораць камплімент адзін другому: настаўнік пачынае, заканчвае апошні вучань, які гаворыць камплімент настаўніку. Такім чынам, ствараецца атмасфера дабразычлівасці)

ІІ Праверка дамашняга задання

Некалькі вучняў (па жаданні) зачытваюць свае сачыненні на тэму “Канец зімы” (“Пачатак вясны”)

ІІІ Падрыхтоўка да засваення новай тэмы

1. Гульня “Арфаграфічны алімп” (Да дошкі выклікаюцца два вучні, якім прапануецца ўставіць прапушчаныя літары ў словах, растлумачыць іх правапіс).

Ш…рсцяны, здароў…е, мядз…ведзь, камен…е, ван…а, камен…ы, піс…меннік, п…еса, ц…цярук. 

2. Стадыя выкліку.

Настаўнік называе тэму ўрока і прапануе скласці схему вядомай ім інфармацыі пра падоўжаныя зычныя (Настаўнік фіксуе інфармацыю на дошцы, а вучні – у сшытках).

Вучні пераконваюцца, што не валодаюць поўнай інфармацыяй пра падаўжэнне зычных, разам з настаўнікам ставяць задачы на ўрок.

1. Паглыбіць веды пра падоўжаныя зычныя.

2. Навучыцца “бачыць” гэтую арфаграму ў словах і правільна перадаваць яе пры пісьме.

3. Адрозніваць падаўжэнне і падваенне зычных.

3. Стадыя асэнсавання

а) Знаёмства с тэарэтычным матэрыялам §53.

б) Практыкаванне 319. Змяніць словы, каб выдзеленыя зычныя сталі падоўжанымі (Адзін вучань запісвае на дошцы).

! Вучні тлумачаць лексічнае значэнне слоў збажына і рунь, параўноўваюць іх з азначэннямі ў слоўніку.

1. Збажына – разм. 1) агульная назва хлебных злакаў; жыта, пшаніца, авёс, ячмень; 2) зерне хлебных злакаў; збожжа.

2. Рунь – усходы азімых.

в) Практыкаванне 320 (вусна). Прачытаць словы і растлумачыць, чаму ў адных словах адбылося падаўжэнне, а ў другіх – не.

! Тлумачэнне лексічнага значэння слова трысцё. 

Трысцё – трыснёг; вадзяная ці балотная шматгадовая расліна сямейства злакаў з раскідзістай мяцёлкай. – руск. тростник.

*Фізкультхвілінка

1. Рух

2. Псіхалагічны трэнінг

3. Зарадка для вачэй пад музыку

Заплюшчыце, калі ласка, вочкі і ўявіце сабе вясёлку. Паспрабуйце разглядзець усе фарбы. Вось і цудоўна! Расплюшчвайце вочкі і прыступаем да выканання наступных заданняў.

г) Самастойная работа.

 1. Праца на картачках (індывідуальная праца)

 2. Фанетычны разбор слова: насенне, галлё.

 3. Падзел слоў на склады і для пераносу: збожжа, насенне.

!!! д) Праца са схемамі (на экране – мультымедыйная дошка)

Расказаць, што мы даведаліся пра падоўжаныя гукі.

ж) Выкананне тэставага задання з самаправеркай (тэст выведзены на мультымедыйную дошку) 

1. а

2. б, в

3. в

4. Радасцю поле

5. а, б

4. Рэфлексія

5. Падвядзенне вынікаў урока, выстаўленне і каментар адзнак.

6. Д/з: ІІІ узр. – пр. 321.

                    ІV узр. – пр. 323.

                    V узр. – пр.324.
Падоўжаныя


зычныя





Пішацца дзве літары





Падаўжэнне

падваенне





Фанетычная асаблівасць б/м





Адбываецца паміж галоснымі

